
ЗӨВЛӨЛДӨХ УУЛЗАЛТЫГ ХААЖ МОНГОЛ УЛСЫН 
ҮАБЗ-ИЙН НАРИЙН БИЧГИЙН ДАРГА, ДОКТОР

Д.ГОТОВЫН ХЭЛСЭН ҮГ

Өнөөдөр ҮАБЗ-ийн ажлын алба, ОУСХ-гээс хамтран зохион 
байгуулсан орос, хятад судлаачдын хоёрдахь зөвлөлдөх уулзалтыг энэ 
удаа “Монгол Улсын эдийн засгийн аюулгүй байдал ба хөрш орнуудын 
хүчин зүйл” сэдвээр зохион байгуулж амжилттай болж өнгөрлөө. Юуны 
өмнө тус зөвлөлдөх уулзалтад бидний урилгыг хүлээн авч идэвхтэй 
оролисон та бүхэнд ялангуяа сонирхолтой илтгэл, мэдээлэл хийсэн 
хүмүүст Монгол Улсын ҮАБЗ-ийн нэрийн өмнөөс талархал 
илэрхийлэхийг хүсч байна. Мөн энэхүү уулзалтыг зохион байгуулахад 
хамтран ажилласан Олон Улс Судлалын Хүрээлэнгийн удирдлага болон 
хамт олонд, ГХЯ-ны хамт олонд чин сэтгэлийн талархал илэрхийлж 
байна.

Үндэсний аюулгүй байдлын үзэл баримтлалд Монгол Улсын 
үндэсний язгуур эрх ашгийн нэг үндсийг эдийн засгийн харьцангуй бие 
даасан байдал гэж үзэж эдийн засгийн аюулгүй байдлыг улс орны тусгаар 
тогтнол бүрэн эрхт байдлын тулгуур үндэс нь мөн хэмээн заасан байдаг. 
Шилжилтийн үеийн хүндрэл бэрхшээлийг туулж байгаа манай орны ядуу 
эдийн засаг хөрш орнуудаас урьдын адил ихээхэн хамааралтай байгааг 
Үндэсний аюулгүй байдлын үзэл баримтладд тунхагласан дээрх заалтууд 
бүрэн дүүрэн хэрэгжиж байгаа гэж үзэхэд бас учир дутагдалтай юм. 
Иймээс өнөөдрийн зөвлөлдөх уулзалт “Монгол Улсын эдийн засгийн 
аюулгүй байдал хөрш орнуудын хүчин зүйл” сэдвээр зохион байгуулсан 
нь цаг үеийнхээ шаардлагад нийцсэн ач холбогдолтой арга хэмжээ 
боллоо гэж үзэх үндэстэй.

Аливаа улс хөрш зэргэлдээ орнууд болон бие биенээ бусдаас 
илүү сайтар мэддэг. Ингэж ч байх учиртай. ОХУ, БНХАУ-тай сайн 
хөршийн бүх талын найрсаг харилцаа хамтын ажиллагааг хөгжүүлж 
буй өнөө үед манай орны эдийн засгийн хамаарал улс орны эдийн заспчйн 
аюулгүй байдалд учруулах хөрш орнуудын нөлөөний эерэг сөрөг 
талуудыг нарийвчлан судлах цаашдын бодлогыг тодорхойлоход бидний 
хэлэлйсэн асуудал та бидний санал бодол зохих хувь йэмрээ оруулна 
байх гэж итгэж байна.

ОХУ, БНХАУ-тай харилцах асуудал манай орны гадаад бодлогын 
тэргүүлэх чиглэлийн хувьд төр засгийн зүгээс орос, хятад судлалыг 
зохих түвшинд ивээлдээ авч бодлого зохицуулалтаар дэмжлэг үзүүлж

байх талаар өмнөх зөвлөлдөх уулзалтаас гаргасан зөвлөмжийн үзэл 
санаа төдийлөн бас биелэлээ олоогүй. Энд бас бид дүгнэлт хийх ёстой 
байх гэж үзэж байгаа.

Ингээд сая бидний гаргаж байгаа зөвлөмжийг цаашид ажил хэрэг 
болгоход энд иугларсан та бүхний идэвхитэй оролцоо, бүтээлч 
санаачлага чухал ач холбогдолтойг дахин давтан тэмдэглэж хэлмээр 
байна. Ялангуяа тодорхой сэдвээр нарийвчласан судалгааг хийх, 
төслүүдийг хэрэгжүүлэх талаар төрийн захиргааны байгууллагын 
дэмжлэг судалгааны байгууллагын санаачлага нэн чухал юм. Гэхдээ 
бид ер нь эдийн засгийн аюулгүй байдлын талаар зүгээр суусан юм 
биш энэ талаар МУИС-ийн Эдийн засгийн сургуулиас Монгол Улсад 
эдийн засгийн аюулгүй байдал хэрхэн хангагдаж байгаа талаар хийсэн 
судалгааны ажлын талаар хийсэн тайлан байгаа. Жил бүр манай СЭЗЯ, 
Статистикийн газраас хамтран эдийн засгийн аюулгүй байдал хэрхэн 
хангагдаж байгаа талаар олон улсын шалгуур үзүүлэлтээр үнэлж ҮАБЗ- 
д илтгэж байдаг. Мөн 2004 оноос эхлэн Монгол Улсын эдийн засгийн 
эмзэг байдал, экологийн эмзэг байдлын талаар ЮНДП-тэй хамтран 
судалгаа хийхээр тохиролцсон. Цаашид бид судалгааны ажлыг төрөөс 
дэмжье, судалгааны байгууллага ч санаачлагатай ажиллая.

Ингээд ШУА, Олон Улс Судлалын Хүрээлэнтэй хамтраад энэ 
талаар цаашид хэд хэдэн төслүүдийг боловсруулж нарийвчлан судалгаа 
явуулах нь зүйтэй болов уу гэж үзэж байна. Та бүхэнд дахин талархал 
илэрхийлээд цаашдын судалгааны ажилд тань өндөр амжилтыг хүсэн 
ерөөе.

Анхаарал тавьсанд баярлалаа.




